
Pouco antes de marrer, Italo Calvino preparaba un ciclo de conferencias para
a Universidade de Harvard, nas que reflexionaba sobre o futuro da literatura -de
toda a literatura-. Iniciaba este ensaio o malogrado escritor italiano cunha re-
flexion de peso, unha sorte de declaracion de sas intenciéns, de dogma no que
crer e co que espantar os negros presaxios que o destino parecia traer para o
home contemporaneo. A sda fe no futuro da literatura facialle saber, a pesar de
todas as obxeccions e de todas as innovacions que nos traeria o porvir, que ha-
bia certas cousas que soamente a literatura podia ofrecer e darlles aos seus se-
guidores cos seus medios especificos, cos seus recursos propios e coas stas fontes
caracteristicas. Esa nova literatura da época posmoderna, caracterizada no seu
estilo pola sta levidade, a sia rapidez, a sla exactitude, a sda visibilidade, a
stia multiplicidade e a sa complexa arte de rematar e de comezar?, era o punto
< de partida para unha era na que se mantivo ou se fixo renacer, segundo os ca-
sos, a confianza cega no ser humano. Con estes elementos, estariamos prepa-
rados para afrontar a renovacion estilistica do novo milenio no que agora vivimos.
o Como mencionabamos ao principio, as ideas defendidas por Calvino eran predi-

cadas de toda sorte de literatura, incluida a cientifica e a xuridica. Non é sor-
prendente, pois, que estes resultados materiais florentinos que agora pasamos
a comentar tefian unha notoria influencia das ideas do escritor italiano e que
eses requisitos de toda obra literaria sexan, asi mesmo, predicables da produ-
cién cientifica do Centro di Studi per la Storia del Pensiero Giuridico Moderno
da que presentamos este (iltimo resultado.

0 primeiro apartado do titulo que esta obra presenta, Ordo iuris, a orde do
dereito, revela, as claras, a orixe, a procedencia e o destino desta. A orde xuri-
dica é unha clara alusién ao historiador que teorizou dende hai mais de trinta
anos sobre o caracter esencial que para o mundo do xuridico presenta este con-
cepto, a idea de ordenaci6n. Referimonos ao mestre florentino Paolo Grossi. A
sia sabedoria, a sta pedagoxia atractiva e cativadora e a sta inmensa produ-
cién cientifica simanse a unha acentuada compofiente de modestia que lle le-
vou no seu dia a rexeitar unha homenaxe ao estilo antigo (un Liber Amicorum
ou un Festschrift). Non obstante, os discipulos formados nas aulas florentinas e
no Centro di Studi unironse para brindarlle este volume de colaboraciéns hete-
roxéneas, iniciadas cun sinxelo «A Paolo», que serve para honrar tanto ao mes-
tre coma aos seus discipulos. Un libro que en boa parte é o conglomerado final
da obra de Grossi, posto que as stas inquietudes, as sdas palabras e as sdas ideas
aparecen por todas as partes, como se estivese observando, sempre dentro do
respecto a discrepancia, a obra dos seus discipulos. Un libro que é a culmina-
ci6én do seu pensamento, recollida de froitos sementados por Grossi e xermina-
dos en cabezas alleas. A orde do dereito, dicimos, porque aparece o xuridico
como un todo coherente de principios, de regras e de valores, porque se con-
verte no vehiculo que serve para transitar dunha pluralidade de acci6ns, de in-
tereses e de expectativas a un conglomerado unitario e cohesionado e porque o
dereito acaba desembocando, tanto nos seus desexos coma nas sias manifes-
tacions concretas, nunha orde, nun sistema e nunha pauta coherente, congruente
e cohesionada. 0 dereito responde & dobre esixencia do fluir cotian da expe-
riencia (variable e miltiple) e a de que aquela tefia unha forma articulada de
acordo cunhas regras e cuns principios. O cambio versus a estabilidade. O de-
reito aparece asi como unha forma da experiencia, mais non como unha forma
(inica, non como unha forma inmodificable, rixida e pétrea. Dirase na introdu-
cién (p. 9) que non é unha camisa de forza imposta, dende o exterior e dende
o alto, a unha dinamica social que poderia e quereria prescindir desta. Non son
un conxunto de regras que un lexislador, que todo o pode e todo o observa, pre-
dispén nun acto despdtico de vontade. E unha dimension interna da interaccién
social, unha manifestacion de unidade no social, no vital. Para cumprir con este
seu cometido, o dereito expandese cunha funcién ordenadora na cal cobran un
papel protagonista non sé os produtos lexislatives ou consuetudinarios que es-
cenifican no seu rostro exterior a esencia mesma do xuridico, senén tamén a in-
terpretacion e a aplicacién desas regras; non so as eleccions imperativas do
poder politico, senén as conceptualizacidns refinadas do propio saber xuridico.

Todas estas compofentes serven para a edificacion, en dltima instancia, da orde
xuridica. Asumidos estes valores de partida, vese o dereito como expresién da
experiencia, como xerador de novas e imprevisibles formas, como equilibrio en-
tre o saber e o poder, entre a autoridade e a potestade. E esta a lifia que vai
guiar boa parte dos traballos compilados, con alglns matices, pero sempre res-
pondendo a esa frutifera exposicion que Grossi tratou de calcar e de defender
ao longo da sida carreira académica. Un saber xuridico que, segundo se nos na-
rra na introducién (p. 12), é unha das forzas ordenadoras do dereito do que se
vale el mesmo para darlle forma & experiencia, ao mesmo tempo que se proxecta
como unha representacion da realidade externa. A duplicidade do saber xuridico
implica, polo tanto, cofiecer a stia dobre natureza: é unha forza que ordena e é
unha representacion -selectiva- da experiencia xuridica mesma. Desta maneira,
vale como formalizacién da mesma realidade empirica a través dun xogo de es-
pellos, de dobres e triplos reflexos, que van debuxando os perfis exactos da cons-
trucién cultural que o dereito implica en toda a comunidade politica e social.
As pegadas da formulacion grossiana, xunto ao gusto por certos temas tipicos
do taller florentino (a relacion entre os feitos e o dereito, o estudo da ciencia
xuridica, a iconografia xuridica), dan pé a esta méis que merecida homenaxe ao
profesor florentino. A introducion advirtenos, asi mesmo, doutra caracteristica
da escola de Florencia (p. 14): o rexeitamento de todo dogmatismo, de toda ver-
dade @nica, de todo mondlogo monolitico, das ideoloxias globais e universais
admitidas sen a mais minima discusion, sen o menor espirito critico. Ao con-
trario, deféndese a busca dun dialogo, tal e como veu mantendo ao longo do
seu maxisterio Paolo Grossi, o intercambio civilizado de puntos de vista, de pers-
pectivas, o respecto maximo a alteridade, ao pensamento do outro e a autono-
mia dese interlocutor. A tolerancia ou, mais ben, o respecto, como puntos de
arranque dunha obra que non pode ser cualificada, en sentido estrito, produto
de escola, se por «escola» entendemos rixidez dogmatica e uniformidade case
coactiva. 0 contrario esta na orixe deste libro: a flexibilidade e a multiplicidade;
o antidogmatismo e a variabilidade do pensamento, que conduce a unha escola
heteroxénea onde coexisten xuristas preocupados pola historia, pero tamén por
outras disciplinas que han de ser as vias ou as canles que nos leven a unha me-
llor comprension do fendmeno xuridico na sda integridade.

Tras a breve introducion (pp. 11-14), Raffale Volante inicia a exposicién coa
stia colaboracién, «Fatto normativo e interpretatio iuris. La definizione del pos-
sesso nel Diritto Comune», (pp. 1-39), tema este guiado por claras reminiscen-
cias grossianas. 0 feito como presuposto do dereito, a realidade como laboratorio
ou taller de complexas experiencias que cristalizan finalmente no resultado nor-
mativo. A forza dos feitos encadra e modula o dereito, do que non & soamente
obxecto, sendn produtor. A propia natureza das cousas ordena aquelas. 0 mo-
mento medieval, oposto ao moderno, chega aqui ao seu méximo esplendor e ad-
quire o seu paradigma co exemplo da posesion, feito que devén en dereito, e
realidade que devén en categoria xuridica. Incluso na época do dereito com(n,



esta realidade non diminde, non muda a capacidade normativa do feito, senén
a necesidade de comprender as manifestaciéns de tal forza insuprimible no seo
das categorias que ofrece a magnifica arquitectura do corpus xustinianeo (p. 3);
o cambio, pois, de perspectiva. O encontro entre a normativizacién intrinseca,
derivada do mesmo feito, e a normativizacion extrinseca, que arrinca da norma
que describe eses feitos e se formula mediante unhas regras (regras que deter-
minan cales son os elementos que deben existir para producir efectos xuridi-
cos), € evidente. A solucion pasa polo equilibrio entre a normativizacién do feito
e a normativizacion que deriva da enunciacion da propia regra extractada agora
dos textos romanos antigos e autorizados. A posesion, diciamos, é onde mellor
se acha esta harmonia, esta orde, dende as primeiras manifestacions da glosa
(Summa Trecensis, Placentino, Juan Bassiano) ata a primeira formulacién com-
pleta que elabora Azzo de Bolofia (que fixa os elementos capitais da posesion:
as cousas corporais, 0 animus possidendi, o adminiculum iuris ou os actos de le-
xitimacién por parte do dereito do acto material de aprehensidn). Vaise cons-
truindo a nitida distincién entre o momento féactico e o momento xuridico da
posesion, partindo dunha vision uniforme desta, que pouco a pouco vai dando
paso as criticas e s argumentacions en contra das opinidns tradicionais (Cino
de Pistoya, Jacques de Révigny, Dino del Mugello), ata concluir coa elaboracion
mais depurada e completa de Bartolo de Sassoferrato, quen considera a pose-
sion como un dereito porque non pode ser confundida coa simple retencion das
cousas (mero feito) e cuxo contido consiste na relacién material que o titular
pode ter co ben, non na facultade de dispofier deste, nin na capacidade de rei-
vindicacidn fronte a terceiros, prerrogativas todas elas do propietario. Asi mesmo,
Bartolo diferencia tres clases de posesions (a corporal, a natural e a civil), nunha
clara mostra do pensamento maduro dese estilo xurisprudencial italiano que se
inaugura baixo o nome de comentaristas, dos cales é o seu representante mais
egrexio.

A lifa seguida, Mario Sbriccoli, «La benda della giustizia. Iconografia, di-
ritto e leggi penali dal Medioevo all'Etd Moderna», (pp. 41-95), cambia de terzo.
Abanddnase a reflexion puramente xuridica e baseada en categorias xuridicas,
para observar o dereito dende outra perspectiva non menos importante. 0 ca-
tedratico de Macerata amosa un programa iconogréfico que arrinca do dereito
medieval ata o dereito moderno. Ten por obxecto a xustiza, a sta representa-
cidn e a insercidn paulatina de varios simbolos por parte dos artistas como a
venda que vai adquirir paulatinamente o significado de ausencia das paixons
(reflectido na cegueira absoluta que debe guiar a slia actuacion) e do cofiece-
mento previo das pretensions das partes, que se traduciria nun triunfo na prac-
tica da obxectividade e da imparcialidade, calidades que se lle atriblen a esa
deusa virtuosa, e que se suman a balanza e a espada, simbolos xa tradicionais.
Unha venda que vai ser colocada por un tolo que leva posto un bonete con fe-
rrefias, ao estilo dos buféns medievais, sobre os ollos da xustiza na obra de Se-
bastian Brant, Das Narrenschift, publicada en Basilea en 1494. Venda de orixe

370



37

centroeuropea, polo tanto, que pon de relevo o caracter diverso e disperso que
xera esta iconografia. Shriccoli afirma que as plurais representaciéns da xustiza
son manifestacions das diversas conxunturas que atravesa a xustiza penal e da
sta evolucién, cunha clara finalidade programatica, non decorativa, nin sim-
plemente accesoria. A imaxe comunica; a forza ilustra, sobre todo, a aquelas
persoas que non tefien acceso directo aos libros xuridicos, ben por carecer de
capacidade para lelos, ben por non ser capaces de comprendelos. E pedagéxica,
exhortativa e intimidatoria nalgns casos. Trazase o periplo dende as represen-
tacidns mais antigas datadas no século XII, comezando polas que figuran nas
Quaestiones de Iuris Subtilitatibus, onde a xustiza aparece acompafiada da ra-
zon e da equidade, expresions depuradas das virtudes supremas as que conduce
o xusto. A xustiza como virtude que vai dando paso, paulatinamente, & confor-
macién desta como unha categoria politica e ética, unha mediadora ideal (p.
58), unha actriz primaria e un instrumento privilexiado da emersién dunha nova
forma politica que, coa finalidade de asegurar a orde e gafiar unha certa hexe-
monia, absorbera de modo progresivo, dentro da idea de xustiza, as diversas ma-
neiras de resolucién dos conflitos, impofiendo o dereito da repdblica e dando
vida ao dereito penal. A sequnda metade do século XIII, coa consolidacion das
autonomias urbanas, supdn un reforzo da Administracién de xustiza que vai per-
dendo o seu caracter de antiga virtude, de antiga mediadora entre o ceo e a te-
rra. Secularizase a idea do justum. A xustiza identificase xa coa xustiza penal.
Exemplos claros aparecen nas esculturas de Giotto (Capela dos Scrovegni de Pa-
dua) ou nas pinturas de Lorenzetti (Palacio comunal de Siena), vencellada, neste
altimo caso, ao ideal do bo goberno, como un dos seus efectos ou das siias con-
secuencias mais depuradas. Sera Andrea Pisano, no campanario da catedral de
Florencia, o que introduza por vez primeira o simbolo da espada, a mediados do
século XIV. A xustiza non é a amigable compofedora de antano, negociadora,
xusta e arbitral, sendn que se reivindica xa o poder de castigar. A balanza e a
espada son consubstanciais nas representaciéns italianas posteriores, caso de
Vannucci e de Rafael, no transito do século XV ao XVI. Porén, e fronte a estas
construcions tipicamente italianas, a finais do século XV, concretamente no ano
1494, aparece ese tratado de Brant no que a xustiza leva os ollos vendados por
obra dun tolo. Sbriccoli entende que se deron varios pasos neste camifar res-
pecto 4 significacion do acto de vendar & xustiza; en primeiro lugar, simboliza
a actuacion desa xustiza culta e novidosa, vinculada ao dereito comiin, que lle
é allea aos sentimentos populares, ao vello dereito consuetudinario (o cal ga-
rante o éxito desta, a sda difusion editorial traducida en miltiples reediciéns,
traduciéns, versidns dialectais, etc.); en sequndo lugar, a figura da xustiza cega
(tal e como aparece na portada da Constitutio Criminalis Bambergensis, do ano
1507) reemprazase pola figura dos xuices vendados. 0 seu significado é bas-
tante claro pois simbolizase a reforma auspiciada pola mencionada constitucion,
que basea a lexislacién penal novamente no dereito comin fronte aos costumes
punitivos e procesuais da dita rexion; e en terceiro lugar, a Constitutio Crimina-



lis Carolina, do ano 1532, que fixa de modo definitivo para os territorios do im-
perio unha nova lexislacion penal e unha nova idea de xustiza que se superpon
a tradicionalmente estilada. Como di Sbriccoli, un dos mellores cofiecedores da
lexislacién penal do antigo réxime, aparece unha xustiza que se aparta das xu-
risdicions locais, & sda loxica e ao seu estilo de conducién, unha xustiza non
negociable, privada de mediacién, represiva, non pedagdxica nin medicinal, re-
xida por xuices formados nese novo dereito, vinculados & lei con solemne xura-
mento e con acordo a unha loxica que se aparta dos precedentes practicos
inveterados e compartidos (pp. 86-87). Unha xustiza que agora si debe ser im-
parcial, 8 marxe da calidade das persoas, da sda pertenza social e dos seus mé-
ritos ou reputacion. A lei débese obedecer porque € a lei e nela dchase a xustiza
(p. 88). A venda agora é o simbolo desa nova actitude. Xunto a venda vaise des-
envolvendo outro elemento simbédlico, o xeonllo espido da xustiza, que é a ma-
nifestacion da clemencia. A xustiza é xusta coa balanza; é potente e severa coa
espada; é imparcial e terrible coa venda e é clemente e benigna con ese xeon-
llo espido que, dende a época clasica, é o lugar do corpo humano no que reside
a piedade e a benignidade, a magnanimidade e a clemencia do potente: «Il gi-
nocchio rinvia dunque alla clemenza (al perdono, o alla stessa aequitas) e co-
rona 'immagine della Giustizia agenda quasi da clausola (...). L'allegoria
progredisce (la benda valorizza la bilancia (Perelman), dal verdetto della bilan-
cia depende l'azione della spada, che non dimentichera il carisma del ginocchio)
ed assume una circolarita che le da compiutezza», (p. 95). Deste modo, péchase
o circulo da representacion, anoando todos os valores e as virtudes que se ache-
gan a idea de xustiza.

0 profesor Giovanni Rossi, «Dottrine giuridiche per un mondo complesso.
Autonomia di ordinamenti e poteri pazionati in un consilium inedito di Tiberio
Deciani per la comunita di Fiemme (1580)», (pp. 97-136), aborda na sia cola-
boracién un interesante tema que serve de argumento para eshozar outros asun-
tos colaterais. A vida xuridica do val do Fiemme, comunidade situada ao norte
de Italia, fundada sobre a base dunha autonomia orixinaria cunha organizacién
simple e rudimentaria, pero eficiente, lonxeva e resistente, que comeza na época
medieval. 0 dominio exercido polo bispo de Trento e os condes do Tirol non é
un obstéculo para a paulatina conformacién dunha sélida autonomia de actua-
cién ao longo da sda historia. Esa autonomia traddcese na existencia dunha re-
cofiecida capacidade normativa, que lle da pé a Rossi para lembrar a doutrina
de Baldo respecto das relaciéns entre o dereito comin e o dereito propio, ou o
gue & o mesmo, para reflexionar sobre a creacion do dereito na época de es-
plendor e o apoxeo do sistema romano-candnico. Un conflito xurdido no século
XVI por parte do cardeal Ludovico Madruzzo fai estourar en todo o seu valor a
polémica xuridica que consistia na imposicion dunha taxa sobre as arbores cor-
tadas no bosque da comunidade e o posterior desprazamento destes polo rio
Avisio, o que implicaba a negacion da potestade desta comunidade para auto-
rreqularse en materias da sia propia e exclusiva competencia, aprobando novos

estatutos sen a necesidade de obter a preventiva aprobacién do superior. 0 que
estaba en xogo era tanto a independencia econémica coma a propia autonomia
xuridico-politica (p. 115). Necesitabase un xurista, e un dos mellores, para sos-
ter a posicion do val do Fiemme. O elixido foi Tiberio Deciano, quen no seu con-
silium procede a debullar os temas mais relevantes da argumentacién presentada,
conforme ao estilo caracteristico dos xuristas do século XVI, epigonos do bar-
tolismo xuridico: unha argumentacién que segue o tradicional método exposi-
tivo de tipo dialéctico. Recollese o inédito consello do xurista. Un elemento
clave na sda reflexion é o que se refire & existencia de pactos reciprocos entre
os sefiores e as comunidades que gobernan, a requlamentacion pactada que lles
permite aos habitantes do val de Fiemme dispofier de dereitos adquiridos que
naceron por via contractual e, asi, non poder ser modificados unilateralmente
polos principes titulares da potestade plena. A alegacion de Deciano cita a Baldo
e a Paolo de Castro no sentido de referendar a capacidade normativa orixinaria
de certas comunidades baixo o substrato autoritario que inspira todo o sistema
do dereito comtn. Como conclde Rossi, o exemplo de Deciano, subministrado a
través do seu consello, é o do xurista que non abandona o deber de buscar as
razons profundas da sda argumentacion, amparadas no dereito positivo, e de
impofielas fronte as razons da forza ou aos condicionamentos do poder politico.
Este consilium pro parte apartase do diagnéstico severo que Alciato dera sobre
estes (a venalidade e a parcialidade eran as acusacions) para adquirir a digni-
dade dun pronunciamento a favor da verdade que xustifica asi a apoloxia do xu-
rista consultor, non como un simple exercicio de baleira retérica (p. 136).

0 profesor Luca Mannori, un dos maiores e mellores especialistas na histo-
ria do dereito administrativo, expén na sta colaboracion, «La crisi dell'ordine
plurale. Nazione e costituzione in Italia tra sette e ottocento», (pp. 137-180),
as distintas visions que a respecto da idea de nacion se deron na Italia anterior
a unificacién. Se a nacién é un complemento indispensable da Constitucién e
dado que se converteu en lugar comin o dogma da «soberania nacional», é pre-
ciso proceder a designacion e a fixacion dos perfis daqueles elementos que in-
tegran este concepto politico basico e clave para entender o desenvolvemento
posterior do fenémeno constitucional liberal, & dicir, responder & pregunta de
cal & a naci6n para identificar o suxeito politico protagonista. A idea de nacién,
di Mannori, que se manexa no século XVIII, baixo os ditados de Francia, é tri-
pla: a «nacion de estamentos» (comunidade de todos os corpos xerarquicamente
ordenados, presentes dentro dun territorio e representados conxuntamente nos
seus «estados» ou parlamentos), a «nacion fundiaria» (composta de propieta-
rios contribuintes que queren repartir os principais postos politicos en com-
pensacion & presion fiscal que padecen), e a «nacion de libres lectores» (aqueles
que estén en condicions de facer uso piblico da propia razén, participando no
novo discurso critico que o iluminismo construiu na busca dun piblico dialo-
gante e laico). Estas acabaran desembocando na «nacion de cidadans». A crise
do pensamento ilustrado (cos seus epigonos, como é o caso dos irmans Verri) e



a aparicién dunha idea nacional italiana provocan o esgotamento deses mode-
los e a busca de novos debates sobre a constitucién nacional que se desenvol-
ven entre os anos 1796 e 1799. As posiciéns son varias no intento de harmonizar
a elite e o pobo, o piblico culto e o plblico comin: a nacién na sda clasica
acepcion sieyésiana (Melchiore Gioia), o rexeitamento da nacion de cidadans,
ao estilo francés, e a sta aplicacion en Italia (Carlo Botta), a patria como en-
carnacion das liberdades (Sismondi, Romagnosi), a busca dun pobo dnico con-
xuntado con acordo a un mesmo sistema de valores, etc. A chegada de Napoledn
trunca este intenso debate dado que a «naciéon napolednica» non pode mais que
verse nos termos dun universo composto, incapaz de expresarse intelixiblemente
por medio dunha voz unitaria, a pesar de ser esa a direccion marcada dende o
poder (p. 173). 0 camifio ao risorgimento vai xestando pouco a pouco a idea
dunha «nacion de nacions» que frutifica na sequnda metade do século XIX e que
ainda hoxe en dia conserva ese sinal.

Mauricio Fioravanti encargase de albiscar os cambios na nocién de estado a
través do exame de varias obras capitais do século XX, «Lo Stato Moderno nella
dottrina della costituzione della prima meta del novecento (1900-1940)», (pp.
181-217), que parten da aparicion do traballo de Jellinek en 1900, Allgemeine
Staatslehre e conclie en 1940 cando Constantino Mortati publica La costituzione
in senso materiale. Faise, asi, un repaso sobre as diferentes visions que os au-
tores mencionados (como coordenadas temporais) lle deron a un estado que pasa
de ser liberal de dereito a adquirir novos perfis mais avanzados, conforme &s os-
cilaciéns que experimenta a nocidn de soberania. Desfilan polas paxinas de Fio-
ravanti o propio Jellinek e as repercusions da sia obra en Italia (sobre todo,
na figura de V. E. Orlando), Santi Romano (cuxo estado &, antes de nada, un
estado capaz de reformarse, de perfeccionarse dialogando con outros suxeitos
que animan a realidade fragmentada na que se move o mundo do dereito, arti-
culada e complexa, conformada por elementos rixidos e elementos mobiles: unha
Constitucion elastica), Hans Kelsen, Otto Mayer e Carl Schmitt, ata concluir en
Mortati.

As seguintes catro colaboraciéns abordan un tema recentemente tratado por
Grossi no seu Scienza Giuridica Italiana, dentro da sda preocupacion por esbo-
zar o estado e a evolucién do saber xuridico contemporaneo. Son reflexiéns de
xuristas sobre a recente historia do pensamento xuridico italiano. Irene Stolzi
oclipase do «Gli equilibri e i punti di vista: interno ed esterno nella rappresen-
tazione della dinamica corporativa. Un‘ipotesi di dialogo tra Lorenzo Mossa e
Widar Cesarini Sforza», (pp. 219-258), sobre a necesidade dun equilibrio entre
o dereito piblico e o dereito privado no marco da crise intelectual que se sus-
cita no periodo de entreguerras. Ve no estado corporativo de tipo fascista un re-
medio e un modelo a ese equilibrio proposto que busca compofier as varias
articulacions do poder para preservar o valor inicial e fundador da individuali-
dade simple ou asociada, coas achegas dun privatista, Mossa, e dun fildsofo do
dereito, Sforza. Pola sda parte, Paolo Cappellini examina a que el se resiste a

chamar etapa mistica de Carnelutti, xurista que non dubida en cualificar de po-
liédrico en «Qualcosa oltre le leggi. Plaidoyer per (I'ultimo?) Carnelutti», (pp.
259-283), destacando as sias reflexions sobre o dereito penal cunha visién hu-
manizada deste. Giovanni Cazzetta, «Natura delle cose e superbia del legisla-
tore. Giuseppe Capograssi e il diritto agrario italiano di meta novecento», (pp.
285-315), fai o propio con Capograssi e as siias relevantes achegas a constru-
cién dun dereito agrario, onde se dan a man o feito, os feitos normativos, o
mundo dos feitos, as cousas e a natureza das cousas, denunciando nos seus es-
critos a necesidade dunha lente que lle permita considerar as dabidas do indi-
viduo contemporéneo diante da extrema complexidade do mundo social, da
automatizacion da experiencia e da ambigiiidade do Estado social. A necesidade
da unién entre a terra, o individuo e a comunidade achou no dereito agrario as
stias cotas mais significativas. Esa orde xuridica susténtase sobre o acordo que
é, a maioria das veces, o reverso da orde (p. 297). A formacidn dos acordos e a
busca da orde aparecen, porén, en mans do lexislador, o que deriva nunha vai-
dade deste poder estatal. A reivindicacion do estudo do traballo da terra, o tra-
ballo inmediato, directo e corporal, permitelle a Capograssi concluir na urxente
reformulacién da orde xuridica agraria sobre a base da orde fixada nos feitos e
nas cousas, fora, polo tanto, das actuaciéns do lexislador ou dun renovado mo-
delo do dereito natural. Finalmente, Bernardo Sordi, «Ordine e disordine giuri-
dico del mercato (In margine ad alcuni scritti di Tullio Ascarelli», (pp. 317-355),
ociipase das relacions entre dereito e economia, tema tamén querido por Grossi,
para examinar a complexidade do mundo moderno a luz das relacions entre as
dias disciplinas apuntadas, cos cambios experimentados polo estado a raiz das
uniéns supranacionais que marcan o transito cara s novas formas de concibir
o0 xogo do mercado, a libre competencia e a proteccién dos consumidores. 0 paso
dun Keynes a un Hayek marca ese transito relevante, que Sordi ilumina con re-
ferencias & Constitucién italiana e aos tratados constitutivos da Union Europea.
Ese estado xestor deu pé, polo propio esgotamento do modelo, a un estado re-
gulador, pasivo se se quere, pero non indiferente. Ascarelli é quen, a nivel ita-
liano, expuxo de forma brillante estas novas relaciéns.

As dias ultimas colaboracions volven a tratar temas queridos do mestre. Ste-
fano Mannoni, «Globalizzazione, Diritto, Stato», (pp. 357-372), expén os pro-
blemas que a globalizacion suscita no campo do dereito. Primeiramente, Mannoni
reivindica o caracter de precursor de Grossi, quen dende hai tempo se vén pre-
ocupando polos temas relacionados coa aparicién dun dereito que nace antes
do Estado e que, mais ala deste, combinan os elementos econémicos, antropo-
L6xicos, filosoficos e historiograficos, nunha construcion que estéd chamada a
perdurar e a deixar pegada, orixinando un cologuio sobre o pluralismo xuridico
non interrompido (pp. 360-361). Mannoni pon de relevo a crise que vive 0 es-
tado non en si mesmo considerado, senén na sda configuracién centralizada,
herdada do absolutismo e consolidada no século XIX por medio da afirmacion
dun monopolio do poder coercitivo e da producién normativa sobre un deter-



minado territorio. As consecuencias derivadas desta situacién son, entre outras,
a crise do positivismo (non do dereito positivo), a multiplicacién dos centros
creadores do dereito, a aparicion da Unidn Europea, a problematica suscitada
en torno a transparencia e @ democracia na sociedade internacional, que en de-
finitiva son os corolarios desa «nova orde mundial» que se vai impofiendo, pau-
latinamente, por medios pouco ortodoxos.

No dltimo traballo do libro, Pietro Costa volve ao tema das metéforas e das
representacions, «Le api e l'alveare. Immagini dell’ordine fra antico e moderno»,
(pp- 373-409), examina como ao longo da historia apareceron unhas referen-
cias constantes as abellas e as colmeas como elementos que exemplifican as
sociedades humanas. A procura dun modelo que puidese expresar mellor que nin-
glin outro a transformacion do plural no individual d& como resultado ese recurso
a natureza que explica de que forma a multiplicidade aparentemente casual dos
individuos se transforma nunha comunidade politica, dando lugar a unha forma
de vida indivisible (p. 375). A colmea e as siias moradoras son expresion desa
orde politica que &, a vez, unha orde harmédnica. Referencias constantes a esta
identificacion prodiganse na historia da literatura. Aparece en Aristételes, en
Cicerdn, en Plutarco, en Virxilio, en Varrén ou en Plinio, entre os autores gre-
colatinos, e proxéctase baixo o seu influxo no medievo. Acolleo Ambrosio de
Milan, Isidoro de Sevilla, Rabano Mauro, Hugo de San Vitor, engadindo a com-
ponente da virtude e da pureza. Por suposto, os bestiarios medievais non esca-
pan a este influxo: Cecco d'Ascoli ou Thomas de Cantimpré. Tampouco John de
Salisbury, autor dun dos mais reputados tratados politicos do medievo (o Poli-
craticus), Tommaso di Aquino (De Regimine Principum) ou Remigio de Girolami.
0 pensamento renacentista seque conservando esta vision. A metafora das abe-
llas aparece viva e vital tamén no alborexar da modernidade, mantendo un ven-
cello co pasado ou comparecendo como parte dun discurso incompatible coa
tradicion (p. 395). Giovanni Rucellai ou Campanella amosan este entroncamento
co pasado. Porén, a ruptura producirase con Hobbes. As abellas virtuosas ou a
encarnacion da virtude danlle paso as abellas viciosas, a unha sociedade que
non pode ser comparable coa sociedade humana porque falta a idea da artifi-
cialidade, da creacion artificial inherente & comunidade politica. A colmea non
é o arquetipo dunha orde politica propia porque é natural e non unha constru-
cion artificial. A lina de Hobbes é continuada por Mandeville, Alexis de Tocque-
ville e, finalmente, Maeterlink. A modernidade sepultou as pegadas do pasado,
ainda que permaneceron as imaxes. Como apunta Costa, quizais a razén do éxito
desta continua referencia intelectual sexa a siia capacidade non xa de suxerir
unha resposta, senén de subtraerse a esta, creando unha ilusion de reflectir,
con evidencia e inmediatez, no seu espello aquel misterioso agencement das
partes e do todo que continda a propoferse, sempre de novo, como unha das
nosas irredutibles grandes preguntas (p. 409).

A obra recolle, pois, como se puido deducir, colaboracions plurais, pero que
gardan unha clara afinidade electiva e afectiva. Son temas que, dunha ou dou-

tra forma, foron abordados polo mestre agora homenaxeado e que se brindan,
coa mellor das intencidns e co mellor dos resultados, a unha figura capital den-
tro da cultura xuridica europea contemporéanea. De tales pais, tales fillos, di o
refran. De tal mestre, tales discipulos. Se a categoria intelectual de Grossi se lle
suma a dos maltiples discipulos que formou, o resultado non pode ser outro que
este brillante compendio, esta excepcional compilacién de traballos da escola
florentina, sumamente recomendable para todo interesado en cuestions histé-
rico-xuridicas afastadas do convencional e do tradicional. Puidemos observar
moitos campos de traballo, dende a iconografia ata a biografia de xuristas. Todo
iso cun referente comiin: o amor ao dereito e a responsabilidade cientifica, de
importancia ineludible, na construcion da orde e, polo tanto, da sociedade.

Faustino Martinez Martinez

Profesor Ayudante de Facultad
Universidad Complutense de Madrid

